Ад 1911 года да верасня 2010
Цяглевічы. Маляўнічы куточак Зэльвенскага раёна са сваёй гісторыяй, культурай, традыцыямі. У гэтай гісторыі ёсць старонкі,  прысвечаныя школе.

 1911 год. 

 У вёсцы школы не было, таму для заняткаў нанялі хатку селяніна Урбановіча Міхаіла, і пачаліся заняткі ў аднакамплектнай земскай школе. Так як вёска знаходзілася на тэрыторыі Заходняй Беларусі, выкладанне вялося на польскай мове, адным з абавязковых прадметаў быў Божы завет.       

Хата  Урбановіча Міхаіла , дзе  праходзілі  заняткі, 1911г.
1913  год.
Была пачата будоўля новай школы. У 1914 годзе яна прыняла сваіх першых вучняў. Тут вучыліся дзеці да пачатку вайны. Да верасня 1944 года заняткі ў школе не праводзіліся. Пасля вызвалення школа была адноўлена, добра адрамантавана. Спачатку была пачатковай, пазней сямігодкай.

Тыповая школа ў в. Цяглевічы, 1914 г.

Прыём ў піянеры, 1963 г.

Будоўляй займалася Доста Зінаіда Вікенцьеўна.
Пасляваенны перыяд

З сабраных звестак, нам вядома, што з 1953 па 1958 год дырэктарам школы быў Якуцэня Мікалай Мікалаевіч, намеснікам дырэктара  Кніга Ілья Паўлавіч і класным кіраўніком 7 класа Ліпінская Марыя Аляксандраўна.

З 1958 па 1959 год дырэктар - Марозаў Іван Еўдакімавіч, а з 1959 – Кніга Ілья Паўлавіч. Пазней дырэктарамі былі Бязносік Сяргей Дзмітрыевіч, Кароткін Павел Рыгоравіч, Доста Зінаіда Вікенцьеўна, а настаўнікамі былі Грыбоўская Кацярына Нікіфараўна, Лаўская Валянціна Уладзіміраўна, Нэттэр Крысціна Іванаўна, Семяняка Тамара Аляксандраўна і іншыя.

Дырэктар школы Марозаў І.Е.з настаўнікамі і вучнямі, 1958 г.
Усе разумелі неабходнасць стварэння  новай школы. Будоўля пачалася, але была замаруджана і прыпынена. Жыхар вескі Цяглевічы Семяняка Міхаіл Трафімавіч даслаў ліст у “Сельскую газету”, орган Цэнтральнага Камітэта Камуністычнай партыі Беларусі, Вярхоўнага Савета і Савета Міністраў БССР аб узнаўленні будаўніцтва новай школы і атрымаў станоўчы адказ. 

Станоўчы адказ “Сельскай газеты” на пісьмо Семянякі М.Т.

1 верасня 1974 года адкрыты дзверы новай школы. 
У час адкрыцця новай школы, 1974 год

Качук В.К з вучнямі 5 класа, 1976 г.
Першым  дырэктарам стаў Качук Віктар Канстанцінавіч. 17 год працаваў дырэктарам Лізуноў Юрый Анатольевіч, пазней Семяняка Тамара Аляксандраўна і Бандык Яніна Леанідаўна. 

 2007 год.

Школа набыла статут школы-сада, дырэктарам новай ўстановы стала Латош Таццяна Паўлаўна. 

Латош Т.П. з вучнямі школы
Хочацца, каб школа, настаўнікі
і надалей заставаліся сваім вучням
мудрымі дарадцамі, добрымі таварышамі.
Мы ганарымся сваімі выпускнікамі,

іх дасягненнямі і вялікімі, і маленькімі... 
І ўпэўнены, што ўсе яны сапраўдныя
грамадзяне нашай цудоўнай Беларусі., 
ці стануць імі.

